
REPUBLIKA E KOSOVES
REPUBLIKA KOSOVA — REPUBLIC OF KOSOVO

GJYKATA E APELIT PRISHTINE

Numri i I1éndés: 2020:137082
Daté: 29.02.2024
Numri i dokumentit: 05391004

C.A.P.nr.1357/2023

GJYKATA E APELIT E KOSOVES NE PRISHTINE, gjygtari individual Besnik Bislimaj, né
céshtjen juridike pérmbarimore té kreditores M. K. nga Prishtina, té cilin me autorizim e
pérfagéson S. K., avokat me seli né lagjen Ulpiana C-., ./6 né Prishtiné, kundér debitorit Shérbimi
Spitalor dhe Klinik Universitar i Kosovés (SHSKUK) né Prishting, me seli né Prishting, pér
pérmbarimin e dokumentit pérmbarimor, duke vendosur lidhur me ankesén e kreditores, té
paragitur kundér Aktvendimit té Gjykatés Themelore né Prishtiné, Departamenti i Pérgjithshém,
PPP.nr.1865/20, té datés 17.03.2023, mé daté 28.02.2024, mori kété:

AKTVENDIM

REFUZOHET e pabazuar ankesa e kreditores M. K. nga Prishtina, ndérsa aktvendimi i Gjykatés
Themelore né Prishting, Departamenti i Pérgjithshém, PPP.nr.1865/20, i datés 17.03.2023,
VERTETOHET.

Arsyetim

Gjykata Themelore né Prishtiné, Departamenti i Pérgjithshém, me aktvendimin PPP.nr.1865/20,
té datés 17.03.2023, ka vendosur si né vijim: I. APROVOHET si i bazuar Prapésimi i debitorit
Shérbimi Spitalor dhe Klinik Universitar i Kosovés (SHSKUK) né Prishting. II.
SHFUQIZOHET Urdhrit pérmbarimor P.nr.1412/20 i datés 28.05.2020 i caktuar nga
pérmbaruesi privat A. M. né Prishtiné.

Kundér kétij aktvendimi, brenda afatit ligjor, kreditorja pérmes té autorizuarit té saj, ka paragitur
ankesé dhe até pér shkak té shkeljes sé dispozitave té procedurés kontestimore, vértetim té gabuar
dhe jo té ploté dhe té gabuar té gjendjes faktike dhe zbatim té gabuar té sé drejtés materiale, me
propozim Gjykatés sé Apelit gé ta aprovojé ankesén e kreditores dhe ta prish aktvendimin e
ankimuar ashtu gé té lihet né fugqi Urdhri Pérmbarimor P.nr.1412/20, i datés 28.05.2020.
Shpenzimet e procedurés i ka kérkuar.

Nga shkresat e Iéndés nuk mund té gjendet se debitori té keté parashtruar pérgjigje né ankese.

Gjyqtari individual i Gjykatés sé Apelit, i shqyrtoi shkresat e Iéndés, aktvendimin e atakuar dhe
pretendimet ankimore, né kuptim té nenit 3, paragrafi 2, nenit 17 té Ligjit nr.04/L-139 pér
Procedurén Pérmbarimore si dhe né kuptim té nenit 194, 208 dhe 209 té Ligjit té Procedurés
Kontestimore (LPK), gjeti se:

- Ankesa e kreditores éshté e pabazuar.

Nga shkresat e Iéndés rrjedh se kreditorja M. K., me daté 28.05.2020, pérmes té autorizuarit té
saj ka paraqgitur propozim pér pérmbarim prané pérmbaruesit privat A. M., pér lejimin e
pérmbarimit né bazé té titullit ekzekutiv, vendimit té Inspektoratit t&¢ Punés 01 Nr.21-..../94 i
datés 10.02.2020 dhe vendimit Nr. .../2020, té datés 19.05.2020, pérmes sé cilit ka kérkuar gé té
detyrohet debitori gé né emér té borxhit, t’i paguajé kreditores shumén prej 1,124.68 €, né afat
prej shtaté dit€sh s€ bashku me shpenzimet e procedurés né vleré prej 156,00 €.

Pérmbaruesi Privat A. M., duke vepruar sipas propozimit pér pérmbarim té kreditorit, me
Urdhrin P.nr.1412/20, té datés 28.05.2020 e ka caktuar pérmbarimin né kété céshtje
pérmbarimore.

Debitori, pérmes pérfagésuesit té tij me autorizim, me daté 10.06.2020, ka ushtruar prapésim
pérmes sé cilit e ka kundérshtuar propozimin pér pérmbarim pér shkak té konstatimit té gabuar
dhe jo té ploté té gjendjes faktike me arsyetim se propozimi pér pérmbarim éshté iniciuar me ané
té aktit administrativ i cili nuk éshté béré i ekzekutueshém ngase ndaj té njéjtit éshté e lejuar e
drejta e paraqgitjes sé ankesés e pér té cilat arsye ka propozuar qé prapésimi i debitorit té
aprovohet si i bazuar ndérsa urdhri pér lejimin e pérmbarimit té anulohet ashtu gé propozimi pér
pérmbarim té hedhet poshté si i bazé.

Me pérgjigje né prapésim kreditorja i ka kundérshtuar pretendimet e debitorit té paragitura me
ané té prapésimit si té pabazuara duke theksuar se debitori nuk ka paraqgitur asnjé déshmi lidhur
me pérmbushjen e obligimit té tij sic nuk ka paraqitur asnjé prové lidhur me pretendimet e
paragitura né prapésim, prandaj ka propozuar gé prapésimi i debitorit té refuzohet si i pabazuar
ndérsa Urdhri Pérmbarimor P.nr.1412/20, i datés 28.05.2020 té vértetohet si dhe té detyrohet
debitori g€ kreditorit t’ia paguaje shpenzimet e procedurés.

Gjykata e shkallés sé paré pas vlerésimit té prapésimit, me aktvendimin e atakuar, ka vendosur
gé ta aprovoj si té bazuar prapésimin e debitorit, duke vendosur mé decidivisht si né dispozitiv
té aktvendimit té atakuar.

Né arsyetim té aktvendimit té atakuar, gjykata e shkallés sé paré, ka theksuar se gjykata pas
shqyrtimit dhe vilerésimit té shkresave té I1éndés, prapésimit, Vendimi i Inspektoratit té punés nr.
01 Nr. 21-1715/94 i dt. 10.02.2020 dhe Vendimi pér korrigjimin e gabimeve Nr. 01/21-1178 i
dt. 18.11.2020, gjeti se prapésimi i debitorit éshté i bazuar, kjo pikérisht pér arsye se Vendimi i
Inspektoratit t¢ punés nr. 01 Nr. 21-.../94 i dt. 10.02.2020 dhe Vendimi pér Korrigjimin e
gabimeve Nr. 01/21-..... i dt. 18.11.2020 jané dokumente té papérshtatshme pér pérmbarim. Né

Vendimin e Inspektoratit té punés nr. 01 Nr. 21-...../94 i dt. 10.02.2020 dhe né Vendimin pér
korrigjimin e gabimeve Nr. 01/21-..... i dt. 18.11.2020 nuk éshté treguar shuma dhe koha e
pérmbushjes sé detyrimit monetar. Duke qené se vetém dispozitivi - pjesa urdhéruese
pérmbarohet dhe pér faktin se né kéto dispozitive té vendimeve té theksuara gartésisht nuk éshté
theksuar shuma dhe koha e pérmbushjes sé detyrimit monetar, ndaj gjykata véren se kéto
vendime té theksuara nuk jané dokumente té pérshtatshme pér pérmbarim. Ndaj gjykata vendosi
gé té aprovohet si i bazuar prapésimi i debitorit dhe té shfugizohet urdhrin pérmbarimor
P.nr.1412/20 i datés 28.05.2020 i caktuar nga pérmbaruesi privat.

Pér ményrén e vendosjes gjykata e shkallés sé paré i éshté referuar dispozitave ligjore nga neni
27, paragrafi 1 dhe 73, paragrafi 3 té Ligjit pér Procedurén Pérmbarimore (LPP).

Gjykata e Apelit vleréson se gjykata e shkallés sé paré, né bazé té provave té cilat i ka pasur né
dispozicion né shkresat e 1éndés, ka dhéné aktvendimin e saj té drejté dhe té bazuar né dispozita
konkrete ligjore, prandaj konkludimin e gjykatés sé shkallés sé paré, lidhur me kété ¢éshtje e
pranon edhe Gjykata e Apelit e Kosovés, duke vlerésuar po ashtu se aktvendimi i atakuar éshté
I rregullt dhe i ligjshém, pér arsye se i njéjti nuk éshté pérfshiré né shkelje thelbésore té
dispozitave té procedurés kontestimore nga neni 182 paragrafi 2 pika b), g), j) dhe m) té LPK,
dhe se drejté jané zbatuar dispozitat ligjore, e té cilat shkage ankimore gjykata e shkallés sé dyté
i vleréson edhe sipas detyrés zyrtare, né bazé té nenit 194 té LPK, prandaj, né situatén konkrete
té gjitha pretendimet ankimore té kreditores, Gjykata e Apelit i konsideron té pabazuara dhe té
pagéndrueshme, ngase nuk kané bazé né prova konkrete.

Né rastin konkret pala debitore me prapésim i éshté referuar papérshtatshmérisé sé dokumentit
pérmbarimor, prandaj gjykata e shkallés sé paré me té drejté ka vendosur si né dispozitiv té
aktvendimit té atakuar, ngase nga provat né shkresat e léndés ka gjetur se dokumenti
pérmbarimor nuk i plotéson kushtet ligjore pér pérmbarim, konform dispozitave ligjore né fugi.
Andaj, sipas vlerésimit té Gjykatés sé Apelit né rastin konkret dokumenti pérmbarimor éshté i
papérshtatshém pér pérmbarime edhe nga fakti se me nenin 27 té LPP, né ményré shprehimore
éshté paraparé se “dokumenti pérmbarimor éshté i pérshtatshém pér pérmbarim né qoftése né té
éshté treguar kreditori dhe debitori, si dhe objekti, mjetet, shuma dhe koha e pérmbushjes sé
detyrimit”. N& baz€ t€ nenit té sipércituar del se kushtet né fjalé duhet té plotésohen né ményré
kumulative dhe se mungesa e vetém njérit prej kétyre kushteve, e béné dokumentin pérkatés
pérmbarimor té papérshtatshém pér pérmbarim. Me shikim né shkresat e Iéndés konstatohet se
dokumenti pérmbarimor, Vendimi i Inspektoratit t&¢ Punés nr.01 Nr.21-1715/94, i datés
10.02.2020, i njéjti né dispozitiv nuk e pé&rmban shumén dhe kohén e pérmbushjes sé detyrimit,
e gé nuk dihet se si do té ekzekutohet njé vendim i tillé. Né kété drejtim Gjykata e Apelit gjen se
géndrojné pretendimet prapésuese té debitorit né lidhje me papérshtatshméring e
pérmbarueshmérisé sé dokumentit pérmbarimor né formén dhe pérmbajtjen e tij aktuale, andaj
pér Gjykatén e Apelit gjykata e shkallés sé paré ka vendosur drejté kur e ka aprovuar si té bazuar
prapésimin e debitores.

Gjykata e Apelit me rastin e vendosjes pati parasysh pretendimet e palés kreditore se né gjykatén
e shkallés sé paré ka paraqitur vendimin korrigjues Nr.01/21-....., té datés 18.11.2020 i cili éshté
nxjerré mé pas, mirépo sipas késaj gjykate jané té pagéndrueshme dhe té pabazuara, pér shkak
se me shikim né shkresat e Iéndés vértetohet se me rastin e parashtrimit dhe lejimit té propozimit
pér pérmbarim i njéjti &shté lejuar né bazé té vendimit nr.01 Nr.21-...../94, té datés 10.02.2020, i
cili nuk i ka plotésuar kushtet ligjore pér tu konsideruar dokument i rregullt pérmbarues dhe fakti
se éshté béré korrigjimi i kétij vendimi nuk ndikon né ndryshimin e vendimit ngase procedura
pérmbarimore éshté filluar dhe pérmbarimi éshté lejuar né bazé té dokumentit pérmbarimor qé
éshté Vendimi i Inspektoratit t€ Punés nr.01 Nr.21-....../94, i datés 10.02.2020. Duke i vlerésuar
té gjitha pretendimet, gjykata ka vlerésuar se pala kreditore as gjaté procedurés e as me ankesé
nuk ka propozuar plotésimin e propozimit pérmbarimor, por vetém pas lejimit t€ pérmbarimit né
bazé té dokumentit pérmbarues fillestar, ka bashkangjitur korrigjimin e atij vendimi, andaj dhe
gjykata e shkallés sé paré sipas prapésimit sé debitorit ka gené e detyruar qé té veprojé konform
dispozitave ligjore dhe me té drejté ka vendosur si né dispozitiv té aktvendimit té atakuar, pasi
gé korrigjimi i vendimit Nr.01/21-....., i datés 18.11.2020, nuk ka gené pjesé e propozimin pér
pérmbarim. Eventualisht pala kreditore mund té parashtrojé propozim té ri né bazé té vendimit i
cili i plotéson kushtet pér tu konsideruar dokument i rregullt pérmbarimor.

Nuk jané pranuar pretendimet e kreditores lidhur me até se vendimi i Inspektoratit té Punés nuk
paraget titull ekzekutiv, pér faktin se sipas vlerésimit té Gjykatés sé Apelit me dispozitén e nenit
24 paragrafi 5 té LPP-s€ pércaktohet se: “Pérmbarimi caktohet né bazé té vendimit gjyqgésor qé
ende nuk éshté béré i formés sé preré, ose né bazé té vendimit té dhéné né procedurén
administrative qé nuk éshté béré pérfundimtar, vetém po gé se me ligj éshté paraparé se ankesa
apo mjetet tjera juridike, nuk e ndalojné pérmbarimin”, ndérsa me Ligjin pér Inspektoratin e
Punés né Kosové LIGJI Nr. 2002/9, n€ nenin 6.4 &shté pércaktuar se: “Ankesa e ushtruar né
vendimin e Inspektorit té punés nuk e shtyn ekzekutimin e vendimit”, ndérsa me dispozitén e nenit
144 paragrafi 1 pika 1.3 t& Ligjit pér Procedurén e Pérgjithshme Administrative Ligji Nr. 05/L -
031, pércaktohet se: “Njé akt administrativ do té béhet i ekzekutueshém me: 1.3. njoftimin e palés
me aktin, kur, sipas ligjit, ankesa nuk ka efekt pezullues”. N& kuptim té kétyre dispozitave,
Gjykata e Apelit vleréson se gjykata e shkallés sé paré ka vendosur né ményré té drejté dhe té
ligjshme kur e ka refuzuar prapésimin e debitorit, pasi qé né kuptim té dispozitave té lart cituara
pérmbarimi mund té lejohet edhe né rastet kur vendimi i dhéné né proceduré administrative nuk
éshté béré pérfundimtar vetém po gé se me ligj &shté paraparé se ankesa apo mjetet tjera juridike,
nuk e ndalojné pérmbarimin e né rastin konkret vendimi pérmban klauzolén se ankesa e ushtruar
né Vendimin e Inspektoratit té Punés nuk e shtyn ekzekutimin.

Nuk jané pranuar as pretendimet pér gjendjen faktike, sepse gjykata pérmbarimore me saktési
ka konstatuar rrethanat mbi bazén e té cilave éshté lejuar pérmbarimi, pérfshiré edhe kushtet
formale nga té cilat varet lejueshméria e pérmbarimit.

Gjykata e Apelit me rastin e vendosjes i vlerésoi edhe té gjitha pretendimet e tjera ankimore,

mirépo té njéjtat nuk ishin me ndikim pér njé vendim ndryshe pér cka edhe vendosi si né
dispozitiv té kétij aktvendimi.

Kompetenca e Gjykatés sé Apelit pér té vendosur nga ana e gjyqtari individual né shkallé té dyté
bazohet né dispozitén e nenit 3 par. 2 té¢ LPP, me té cilén éshté paraparé se “né shkallén e dyté
vendimet i nxjerr gjyqtari individual ”.

Nga arsyet e paragitura me larté, gjykata e shkallés sé dyté vendosi si né dispozitiv té kétij
aktvendimi né pajtim me nenin 209 pika (b) té LPK-sé, e lidhur me nenin 17 té LPP.

GJYKATA E APELIT E KOSOVES NE PRISHTINE
C.A.P.nr.1357/2023, mé daté 28.02.2024

Gjyqtari,
Besnik Bislimaj, d.v

